
1 HITZAURREA 
 

Pasaiako irisgarritasuna hobetzeko, ikuspegi hauek hartu dira kontuan planaren aurreko 

liburukietan: bide publikoa, eraikinak, garraioa eta komunikazioa.  

 

Proposatutako ekintzen xedea da bide publikoetatik eta eremu libreetatik arkitektura-oztopoak 

kentzea. Hala eta guztiz, udalerriko desnibelik handienak (>% 12) baranda eta eskubanden bidez 

soilik egokitu daitezke, eta horrela, arazoa leundu arren, ez da errotik erauzten.  

 

Plana idaztean, ikusi da badaudela Donibane, San Pedro eta Trintxerpe auzoetako gune 

garaienak konektatzen dituzten igogailu batzuk. Alabaina, oraindik oinezkoentzako ibilbide 

irisgarri gehiago eraiki behar dira, eta haietan elementu mekanikoak instalatu.  

 

Horrela, mugikortasun-sare intermodal eta jasangarri bat eraiki nahi da udalerrian, eta xede 

horrekin, oinezko desplazamenduez gain, garraio publikoa, elementu bertikal mekanikoak eta 

bizikletak sustatu nahi dira.  

 

Jarraian, udalerriaren egungo egoera aztertzen da, eta egun dauden kota-diferentziak 

gainditzeko, elementu mekanikoetan oinarritutako alternatibak proposatzen dira. 

2 GAUR EGUNGO EGOERA 
 

Pasaiako hirigunean eragin handia dute udalerriaren geografiak eta orografiak. Udalerria 

Oiartzun ibaiaren bokalaren eta Pasaiako portuaren inguruan kokatzen da. Ekialdetik Jaizkibel 

mendiak mugatzen du, eta mendebaldetik Ulia mendiak.  

 

Ingurune horregatik, eta mugakide dituen udalerriak hain gertu izateagatik (kale batzuetan, hala 

nola Azkuenen eta Eskalantegin, espaloi bat Pasaiarena da eta bestea Donostiarena), 

urbanizazioa mendirantz hazi da, eta ondorioz, oso handia da itsas mailatik gertu dauden 

eremuen eta goialdekoen arteko kota-diferentzia.  

 

Koten arteko alde hori gainditzeko, udalerriak jada hartu ditu neurri batzuk; hala, eskailera 

mekanikoak eta igogailuak instalatu dira. Neurri horiek egokiak dira; alabaina, esan beharra 

dago, pertsona guztien irisgarritasuna bermatzeko, igogailuak instalatu beharko liratekeela 

eskailera mekanikoen ordez.  

 

Gaur egun, eskailera mekanikoek ez dituzte betetzen irisgarritasun unibertsalaren manu guztiak; 

izan ere, ez dira erabilgarriak gurpil-aulkietan doazen edo haur-kotxeak daramatzaten 

pertsonentzat. Gainera, aldapen gorako noranzkoan soilik instalatzen dira eskuarki, eta 

ondorioz, ezin dira erabili goiko kotetatik behera jaisteko.  

 

Bide horretan, eskailera mekaniko horiek mantentzea proposatzen dugu, herritar askorentzat 

baitira erabilgarriak, baina modu mailakatuan igogailuak jarri beharko lirateke, haien ordez edo 

haiekin batera.  

 

Gaur egun, udalerriko lau auzoetatik hirutan 12 elementu gauzatu dira jada. Antxo auzoan, 

eremu laua denez, ez dago elementu mekanikorik.   

1. irudia. Pasaian dauden elementu mekaniko bertikalak. 

Kodea Deskribapena Kale_baxua Kale_altua 
Kota-

diferentzia 
Auzoa Egoera 

1 Igogailu bertikala Marinelen kalea 
Ricardo Arrillaga 
kalea 

19 m Trintxerpe Egina 

2 
Eskailera 
mekanikoak 

Urrestarazu 
anaien kalea 

Gran Sol kalea 5 m San Pedro Egina 

3 
Eskailera 
mekanikoak 

Gran Sol kalea Pabloenea kalea 7 m San Pedro Egina 

4 
Eskailera 
mekanikoak 

Pabloenea kalea Pabloenea kalea 6 m San Pedro Egina 

5 
Eskailera 
mekanikoak 

Pabloenea kalea Kanpitxo kalea 10 m San Pedro Egina 

6 Igogailu bertikala Errenteria kalea Ulia etorbidea 18 m Trintxerpe Egina 

7 Igogailu bertikala Euskadi etorbidea Euskadi etorbidea 10 m Trintxerpe Egina 

8 Igogailu bertikala Euskadi etorbidea Andonaegi kalea 17 m Trintxerpe Egina 

9 Igogailu bertikala Arrandegi kalea Donosti kalea 19 m Trintxerpe Egina 

10 Igogailu bertikala  Donosti kalea Urgull kalea 6 m Trintxerpe Egina 

11 Igogailu bertikala Donibane kalea Juan XXIII kalea 16 m Donibane Egina 

12 Igogailu bertikala Esnabide kalea 
Marqués de 
Seoane kalea 

16 m San Pedro Egina 

1. taula. Pasaian dauden elementu bertikal mekanikoen ezaugarriak. 

  

  
2. irudia. Gaur egun Pasaian dauden eskailera mekanikoak. 

3. irudia. Gaur egun Pasaian dauden igogailu bertikal batzuk. 

Ikus daitekeen bezala, egun dauden 12 elementu mekanikoetatik 8 igogailu bertikalak dira, eta 

gainerako 4ak eskailera mekanikoak. Horiek guztiek 5 – 19 metroko kota-diferentziak gainditzen 

dituzte.  

3 AZTERKETA EREMUAK 
 

Udalerriko oinezkoentzako bideetan dauden aldapak neurtuta, ikus dezakegu udalerriko zein 

eremuk eta auzok dituzten aldapa handienak, eta, beraz, zein eremuk duten premia handiena 

elementu bertikalak instalatzeko.  

 

Erantsitako mapan ikusten den bezala, mendietatik gertuen dauden eremuek dituzte aldaparik 

handienak. Zehazki Donibane, San Pedro eta Trintxerpe auzoetan daude eremu horiek. Egia da, 

aldapa horietako batzuk jada gainditu direla igogailu eta eskailera mekanikoak jarrita, baina 

oraindik ikus daitezke elementu bertikalen premia duten eremuak.  

 

Beraz, igogailu berriak eraikitzea proposatzen da, Pasaiako auzo guztietan oinezkoen 

desplazamendua errazteko. 

 

• DONIBANE 

• SAN PEDRO 

• TRINTXERPE 

 

Pasai Antxo auzorako ez da jarduketarik proposatzen, auzo horren orografia dela eta, ez baita 

beharrezkoa.  

4. irudia. Pasaiako kaleetan dauden aldapak

3.1 DONIBANE 
 

Aurreko irudian ikus daitekeen bezala, auzoko eremu batzuetan aldapak handiak dira. Egia da, 

kasu askotan, hirigunetik urruntzen diren bideak direla, bide alternatiboak edo pasealekuak 

direla, eta toki horietan etxe gutxi dagoela.  

 

Gaur egun, auzoak igogailu bertikal bat du. Igogailu horrek Donibane kalea Juan XXIII kalea lotzen 

ditu. Elementu bertikal hori auzoaren mendebaldean dagoenez, oinezkoentzako ibilbideak 

osatzeko ekialdean beste igogailu bat jartzea proposatzen dugu. Hala, auzoaren ekialdeko 

eremu garaietan bizi diren herritarrek ere, erabat irisgarria den oinezkoentzako ibilbide bat 

izango dute.  

 

Igogailu berri horrek bi zati izango lituzke, eta kale hauek lotu: Lezo bidea – Bordalaborda kalea 

– San Roke kalea.  

 

 

 
5. irudia. Donibanen 15. eta 16. igogailu berriak jartzeko proposamena. 

Irudi honetan, igogailuaren eragin-eremua ikusten da; eremu horretan 685 pertsona bizi dira 

EUSTATen 2018ko datuen arabera.  

 

6. irudia. Donibanerako proposatu diren 15. eta 16. igogailu berrien eragin-eremua. 

 

 

7. irudia. Donibanerako proposatu den 15. igogailuaren luzetarako profila.  

 

8. irudia. Donibanerako proposatu den 16. igogailuaren luzetarako profila. 

Ikus daitekeen bezala, gainditu beharreko kota-diferentzia ez da oso handia: 9 metro lehen 

kasuan, eta 8 metro bigarrenean. Zehazki, Lezo bidearen 11 metroko altueratik, San Roke 

kalearen 28 metroko altuerara iritsiko ginateke. Bi igogailu bertikalen bidez, arazoari irtenbidea 

eman ahal izango genioke.  

 

Kodea Deskribapena Kale_baxua Kale_altua 
Kota-

diferentzia 
Luzera 

Aldapa 
Auzoa 

15 
Igogailu 
bertikala 

Lezo bidea 
Bordalaborda 

kalea 
9 m 37 m % 24,32 Donibane 

16 
Igogailu 
bertikala 

Bordalaborda 
kalea 

San Roke 
kalea 

8 m 46 m % 17,39 Donibane 

2. taula. Pasaian dauden elementu mekanikoen ezaugarriak. 

 

 

9. irudia. Auzorako proposatu diren 15. eta 16. igogailu berrien kokapena. 

 

15. 

zk. 

16. 

zk. 

3.2  SAN PEDRO 
 

San Pedro auzoan ere, aldapa esanguratsuko kale batzuk daude. Kasu honetan, elementu 

mekaniko gehiago jarri dira: 4 eskailera mekaniko (2, 3, 4 eta 5 elementuak) eta igogailu bertikal 

bat (12. elementua). Haien bidez, arazo nagusienak gainditzen dira. Bestalde, bada beste 

igogailu bat ere (1. elementua). Berez Trintxerpe auzoari dagokio, baina San Pedroko bizilagun 

gehienek erabiltzen dute.  

 

Hala eta guztiz, egungo egoeraren azterketan aipatu den bezala, eskailera mekanikoen 

irisgarritasuna ez da unibertsala, eta beraz, modu mailakatuan, haien tokian igogailuak jartzea 

gomendatzen da.  

 

Kasu honetan, Pasaiako Udalak eraikuntza-proiektu bat egin du Pabloenea eremuan zuzkidura-

etxebizitzak eta aparkalekuak egiteko; horrek, bestalde, aukera emango luke igogailu bertikal 

bat jartzeko eta, haren bidez, Urrestarazu anaien kalea eta Pabloenea kalea lotzeko. Atxikitako 

mapan, igogailu hori 13. elementu gisa markatu da.  

 

Eraikuntza-proiektuan zehazten denez, igogailuak 36 metrotik 54 metrorainoko (eremurik 

altuenean) kota-diferentzia gaindituko luke.  

 

 

 
10. irudia. San Pedron 13. igogailu berria eraikitzeko proiektua. 

11. irudia. San Pedron 13. igogailu berria eraikitzeko proiektua. 

  

Kodea Deskribapena Kale_baxua Kale_altua 
Kota-

diferentzia 
Luzera 

Aldapa 
Auzoa 

13 
Igogailu 
bertikala 

Urrestarazu 
anaien kalea 

Pabloenea 
kalea 

18 m 57 m % 31,58 San Pedro 

3. taula. San Pedron proiektatutako elementu mekanikoaren ezaugarriak. 

 

 

12. irudia. San Pedron proiektatutako 13. igogailuaren luzetarako profila. 

Igogailu berrirako zehaztu den eragin-eremuan, igogailuak eremu horretan bizi diren 745 

biztanleei (EUSTAT, 2018) emango lieke zerbitzua. 

 

 

13. irudia. San Pedron proiektatutako 13. igogailu berriaren eragin-eremua. 

 

 

14. irudia. Auzoan proiektatutako 13. igogailu berriaren kokapena.  

13. 

zk. 

3.3 TRINTXERPE 
 

Trintxerpeko eremua da gatazkatsuena, auzo horrek orografia aldapatsua baitu. Hala eta guztiz 

ere, gaur egun, udalerrian dauden igogailu asko auzo horretan daude; beraz, egindako 

jarduketek oinezkoen desplazamendua erraztu dute ingurune horretan.  

 

Zehazki, 6 elementu bertikal daude auzoan, atxikitako irudian ikus daitekeen bezala. Kasu 

honetan ere, igogailu berri bat jartzea proposatzen da Oiartzun kaletik Bidasoa kalera joateko 

(14. elementua). Hala, jarraitutasuna emango zaio 9. eta 10. igogailuen bidez hasitako 

oinezkoentzako ibilbideari. 

 

 
15. irudia. Trintxerpen 14. igogailu berria jartzeko proposamena. 

 

Kasu honetan ere, udalak soluzio posiblea aztertu du; hala, eremu horretan egun dauden 

eraikinen ondoan jar daiteke igogailu hori.  

16. irudia. Trintxerpeko 14. igogailu berriaren kokapenaren plangintza egiten duen Ekintza Planaren txostena. 

 

Bi kaleen artean gainditu beharreko kota-diferentzia 15 metrokoa da, zehazki, 43 metroko 

altueratik Bidasoa kalearen 58 metroko altueraraino.  

 

Kodea Deskribapena Kale_baxua Kale_altua 
Kota-

diferentzia 
 

Aldapa 
Auzoa 

14 
Igogailu 
bertikala 

Oiartzun 
kalea 

Bidasoa 
kalea 

15 m 59 m % 25,42 Trintxerpe 

4. taula. Trintxerpen aurreikusitako elementu mekanikoaren ezaugarriak. 

 

 

17. irudia. Trintxerperako aurreikusi den 14. igogailuaren luzetarako profila. 

Igogailu berrirako zehaztu den eragin-eremuan, igogailuak eremu horretan bizi diren 817 

biztanleei (EUSTAT, 2018) emango lieke zerbitzua. 

 

18. irudia. Trintxerperako proposatutako 14. igogailu berriaren eragin-eremua. 

 

19. irudia. Auzorako aurreikusi den 14. igogailu berriaren kokapena.  

14. 

zk. 

4 AURREKONTUA 
 

Jarraian, aurreko atalean proposatutako elementu bertikal bakoitzaren ezaugarriak adierazten 

dira, eta haiek eraikitzea gutxi gorabehera zenbat kostatuko litzatekeen zenbatesten. Kostu 

horretan eragina dute gainditu beharreko kota-diferentziak, igogailu motak eta ibilbidearen 

luzerak.  

 

Balio unitario gisa, kanpo igogailuak jartzeko Gipuzkoan egin diren azken lizitazioen batez 

besteko balioak erabili dira. Kostu hori 2018 urtean oinarrituta eguneratu da, eta KPIaren 

aldaketa aplikatu zaio.  

 

Gainditu beharreko kota-diferentziak ez direnez oso handiak, planteatutako elementu guztiak 

igogailu bertikalak dira, eta beraz, hondeaketa edo plataforma horizontalen bidez egin daitezke.  

 

Igogailu inklinatua (25 pertsonako edukiera) = 34.374 € / ml bertikal 

Igogailu bertikala (13 pertsonako edukiera) = 23.253 € / ml bertikal 

 

Proposamena Eremu baxua Eremu altua 
Kota-

diferentzia 
(m) 

Luzera 
(m) 

Aldapa 
(%) 

Igogailuak 
Prezioa/ 

ml  
Aurrekontua 

13. ibilbidea 
Urrestarazu 
anaien kalea 

Pabloenea 
kalea 

18 m 57 m % 31,58 Bertikala 23.253 € 418.554 € 

14. ibilbidea 
Oiartzun 

kalea 
Bidasoa kalea 15 m 59 m % 25,42 Bertikala 23.253 € 348.795 € 

15. ibilbidea Lezo bidea 
Bordalaborda 

kalea 
9 m 37 m % 24,32 Bertikala 23.253 € 209.277 € 

16. ibilbidea 
Bordalaborda 

kalea 
San Roke 

kalea 
8 m 46 m % 17,39 Bertikala 23.253 € 186.024 € 

GUZTIRA        1.162.650 € 
5. taula. Proposatutako elementu bertikalen aurrekontu zenbatetsia. 

 

Hau izango litzateke Pasaiako Udalerrian elementu bertikalak jartzeko proposatutako jarduketa 

guztien kostua, guztira: 1.162.650 €. Aurrekontu hori gutxi gorabeherakoa da, orografiaren eta 

igogailuei eman nahi zaien kalitate /edukieraren arabera baitago.  

 

Lanei ekitean, lehenik eta behin kasuan-kasuko eraikuntza-proiektua planteatu beharko da, 

eremuaren azterketa sakonagoa egiteko.    


